
ᐱᔾᔪᔾᔨᓪᓗᒍ ᖃᐅᔨᓴᖅᑎᓪᓗᐊᑕᖅ ᑲᓇᑕᒥ ᐊᕙᑎᓕᕆᔨᒃᑯᓐᓂ ᑎᖕᒥᐊᕐᓄᑦ ᓯᒡᔭᒦᑉᐸᒃᑐᓄᑦ 
ᐃᓕᓐᓂᐊᖅᓯᒪᔪᒻᒪᕆᒃ ᐹᓪ ᔅᒥᑦ, ᑕᑯᓂᐊᖅᐸᐃᑦ ᐃᓚᓕᐅᔾᔭᐅᓯᒪᔪᖅ ᐆᒃᑐᕈᑎ ᐊᖏᖅᑕᐅᓂᕐᒧᑦ 
ᐱᔪᓐᓇᐅᑎᖃᕐᓇᑕ ᖃᐅᔨᓴᖅᑎᓪᓗᑕ ᑕᖕᒫᕐᕕᒋᓛᖅᑕᑦᑎᓐᓄᑦ ᐳᒃᑭᑦᑐᔮᖅ ᕿᑭᖅᑕᕈᓗᖕᒥ.  

 
ᖃᐅᔨᒪᓂᐊᖅᐳᑎᑦ ᐊᖏᖅᑕᐅᒃᐸᑦ ᐊᖏᖅᑕᐅᓂᖓ ᑐᕌᖅᑎᑕᐅᓪᓗᐊᖅᑐᖅ 
ᐃᓕᓐᓂᐊᖅᓯᒪᔪᒻᒪᕆᖕᒧᑦ ᐹᓪ ᔅᒥᑦᒧᑦ.  ᑭᓯᐊᓂ, ᐊᐱᖅᑯᑎᒃᓴᖃᕈᕕᑦ ᑖᒃᑯᐊ ᒥᒃᓵᓄᑦ ᐅᕙᓐᓄᑦ 
ᑐᕌᖅᑎᑦᑐᓐᓇᖅᑕᑎᑦ, nik.clyde@canada.ca 613­990­9746. 
 
ᖁᔭᓐᓇᒦᒃ ᑖᔅᓱᒥᖓ ᑐᒃᓯᕋᐅᑎᒥᒃ ᐃᓱᒪᒋᔭᖃᕐᓂᕆᔭᔅᓯᓐᓄᑦ, ᐅᕙᑦᑎᓐᓄᑦ 
ᐅᖃᖅᑕᐃᓕᒪᓂᐊᙱᓚᓯ ᐊᐱᖅᑯᑎᒃᓴᖃᕈᔅᓯ ᐃᓱᒫᓗᖕᓇᕆᔭᖃᕈᔅᓯᓘᓐᓃᑦ. 
 
 
ᓱᓕᓪᓗᖓ, 

ᐅᑭᐅᖅᑕᖅᑐᒥ ᐆᒪᔪᓕᕆᔨ 
ᑲᓇᑕᒥ ᐊᕙᑎᓕᕆᔨᒃᑯᑦ 

2017 ᑎᖕᒥᐊᕐᓂᒃ ᓯᒡᔭᒦᑉᐸᒃᑐᓂᒃ ᖃᐅᔨᓴᕐᓂᕐᒧᑦ ᑕᖕᒫᖅᑕᕐᕕᒋᔭᐅᔪᖅ ᐳᒃᑭᑦᑐᔮᖅ ᕿᑭᖅᑕᕈᓗᖕᒥ 
 
ᖃᐅᔨᓴᖅᑎᓪᓗᑕ ᑕᖕᒫᕐᕕᒋᓛᖅᑕᕗᑦ ᑐᐊᐸᐅᔪᒥᒃ ᑎᓱᐊᕐᒦᑦᑐᖅ ᐳᒃᑭᑦᑐᔮᖅ ᕿᑭᖅᑕᕈᓘᑉ 

ᐱᓇᖕᓇᖅᐸᓯᐊᓂ (ᐅ 68.179943, ᐱ 76.728055) ᐅᐸᒃᑕᐅᓛᖅᖢᓂᓗ ᒪᕐᕈᓕᒃᑯᑦ ᖃᖓᑕᓲᒃᑯᑦ 
ᐊᒃᓴᓗᐊᓕᖕᒥᑦ ᓄᓇᓯᐅᑎᓂᒃ ᒥᓛᖅᖢᓂ ᖃᓂᑦᑐᒥ ᑐᐊᐸᖕᒥᒃ ᕿᒥᐊᕐᔪᖕᒥ. ᐱᓕᕆᖃᑎᒌᒃᑐᑦ 
(5ᖑᔪᓐᓇᖅᖢᑎᒃ) ᑎᓴᒪᓕᖕᒥᒃ ᐊᑐᓛᖅᑐᑦ ᐊᒡᔭᖅᑐᐃᓗᑎᒃ ᐱᖁᑎᓂᒃ ᑕᖕᒫᖅᑕᕐᕕᒋᓛᖅᑕᒥᓄᑦ 
ᐊᑕᐅᓯᕐᒥᒃ ᐃᒡᓗᕋᓛᖅᑕᓛᖅᖢᑎᒃ 2­3ᖑᓗᑎᒡᓗ ᑐᐲᑦ. ᑖᔅᓱᒪ ᐊᓯᐊᒍᑦ ᑐᓴᒪᓕᓂᒃ 
ᐊᑐᖅᑕᐅᑦᑕᐃᓕᒪᓇᓱᓛᖅᑐᑦ ᓱᕋᒃᑕᕆᑦᑕᐃᓕᓪᓗᑎᒃ ᐊᕙᑎᒥᒃ. ᒑᓴᓕᕐᒥᒃ ᐊᑐᖅᑐᑦ ᔭᓄᓚᐅᑐᕋᓛᑦ 
ᐆᒻᒪᖅᑯᑎᖃᖅᑎᑦᑎᓛᖅᑐᑦ ᖃᕆᓴᐅᔭᕋᓛᕐᓂᒃ VHFᓂᒡᓗ ᐆᕚᓂᒃ ᐹᑕᓕᓂᒡᓗ 
ᐆᒻᒪᖅᑯᑎᖃᖅᑎᑕᐅᒃᑲᓐᓂᕆᐊᖃᖅᐸᑕ.  

ᖃᐅᔨᓴᖅᑐᑦ ᐱᓗᐊᖅᑐᒥᒃ ᓄᓇᒥ ᐱᓱᖃᑦᑕᓛᖅᑐᑦ ᕿᓂᕐᓗᑎᒃ ᑎᖕᒥᐊᑦ ᓯᒡᔭᒦᑉᐸᒃᑐᑦ 
ᐃᕙᕝᕕᖏᓐᓂᒃ, ᐊᑐᖃᑦᑕᓛᖅᖢᓂᐅᒡᓗ ᑕᖕᒫᖅᑕᕐᕕᒋᔭᖓ ᐃᒐᓂᕐᒧᑦ, ᐃᕐᒥᖕᓂᕐᒧᑦ ᐊᒻᒪᓗ 
ᓯᓂᖕᓂᕐᒧᑦ. ᐃᒪᖅ ᐊᑐᖅᑕᐅᔪᑦ ᑭᒡᓕᖃᖅᑐᑦ ᐃᖕᒥᒧᑦ/ᐊᐅᓪᓛᖅᓯᒪᓂᕐᒧᑦ − ᐃᒐᓂᕐᒧᑦ, ᐃᒥᕐᓂᕐᒧᑦ 
ᐃᕐᒥᖕᓂᕐᒧᓪᓗ. ᐃᒪᖅᑕᖃᑦᑕᓛᖅᑐᑦ ᖃᓂᑦᑐᒥᑦ ᑰᕋᓛᕐᒥᑦ ᐃᒥᖅᑕᖃᑦᑕᓛᖅᖢᑎᒡᓗ 
ᑕᖕᒫᖅᑕᕐᕕᒋᔭᖏᓐᓄᑦ ᐊᑐᕐᓗᑎᒃ ᖃᑦᑕᕐᓂᒃ. ᐃᒪᕐᓗᑎᒃ ᓂᕐᕆᓯᓕᕆᔭᐅᔪᓂᑦ ᑭᓈᓗᖕᓂᓪᓗ 
ᑯᕕᔭᐅᓛᖅᑐᑦ ᑐᐊᐸᖕᒥ ᐃᒪᕐᓗᖃᐅᓯᕝᕕᓕᐊᖑᔪᓄᑦ >100ᒦᑕᓂᒃ ᐅᖓᓯᒃᑎᒋᓂᖃᕐᓗᓂ 
ᑯᕕᕙᓪᓕᐊᔪᒥᑦ ᐃᒪᕐᒥᑦ ᓴᐅᔭᐅᓛᖅᖢᓂᓗ ᖃᐅᔨᓵᓂᒃᐸᑕ. ᐊᓯᓗᒃᑖᑦ ᐊᒃᑕᑯᑦ ᐊᑐᙱᑦᑐᓪᓗ 
ᐆᑕᐅᓛᖅᑐᑦ ᑕᒃᐱᑲᓂ (ᓅᑕᐅᔪᓐᓇᖅᑐᒥ ᐆᓯᕝᕕᒃᑎᓐᓂ) ᐅᕝᕙᓘᓐᓃᑦ ᖃᐅᔨᓵᓂᒃᐸᑕ 
ᐊᐅᓪᓚᖅᑎᑕᐅᓗᑎᒃ ᖃᖓᑕᓲᒃᑯᑦ. ᑯᕕᔪᖃᕐᓂᖅᐸᑦ ᑐᐊᕕᕐᓇᖅᑐᒃᑯᑦ ᓴᓗᒻᒪᖅᓴᐃᔾᔪᑎᖃᓛᖅᑐᒍᑦ 
ᑕᖕᒫᖅᑕᕐᕕᒋᔭᑦᑎᓐᓂ ᑐᖅᑯᐃᓛᖅᖢᑎᒍᓪᓗ ᐅᖅᓱᐊᓗᒃᐳᑦ ᑯᕕᔾᔭᐃᖅᑎᑕᐅᓯᒪᔪᓂᒃ 
ᖃᓂᒋᔭᖃᖅᑕᐅᙱᓪᓗᑎᒡᓗ ᐃᒪᐅᔪᓄᑦ ᐃᓂᒋᔭᕆᐊᖃᙱᑕᖏᓐᓄᓪᓗ.  

 
 

 


